
масъулияти чекланган жамият. 

ПЕДАГОГИЧЕСКИЕ ПРОБЛЕМЫ РАЗВИТИЯ ЗНАНИЙ И ИЗОБРАЗИТЕЛЬНОЙ 
ДЕЯТЕЛЬНОСТИ СТУДЕНТОВ. 

 
Аннотация. В развитии пространственного воображения необходимо иметь полное представление 

о форме, величине, внешнем виде, положении и особенностях изображаемого предмета, рисунка, 
предмета, детали и т. д. Под пространственным воображением понимается воображение человека, 
способность визуализировать нарисованный рисунок, детали и т. д. и перенести его на бумагу. 

Ключевые слова: рисование, способность, воображение, пространственное воображение, 
восприятие, моделирование, деятельность. 

Kirish. Bugungi kun yoshlar ma’naviyatini yuksaltirish va ularni madaniyat, san’at, 

jismoniy tarbiya va sportga keng jalb etish, ularda axborot texnologiyalaridan toʻgʻri 

foydalanish koʻnikmasini shakllantirish, kitobxonlikni targʻib etish, xotin-qizlar bandligini 

ta’minlash masalalari boʻyicha Davlatimiz rahbari Shavkat Mirziyoyev tomonidan, ilgari 

surilgan 5 ta muhim tashabbusni amalga oshirish yuzasidan bir qator ishlar amalga oshirilib 

kelinmoqda. Yoshlarimizning ta’lim olishi, kasb-hunar egallashi uchun zamonaviy sharoit va 

imkoniyatlar yaratilgan. Bugungi kunda ta’lim tizimida ilgʻor pedagogik texnologiyalarni, 

zamonaviy oʻquv uslubiy manbalarni yaratish va oʻquv tarbiya jarayonini didaktik jihatdan 

ta’minlash muhim vazifalaridan biri boʻlib hisoblanmoqda. Shu sababli, dars jarayonlarini 

hozirgi ta’lim tizimi yoʻnalishiga oid uslublarda ishlab chiqib va uni amaliyotga tatbiq etish 

katta vazifalardan biridir. Umumiy oʻrta ta’lim maktablarida amalga oshirilayotgan pedagogik 

faoliyatning muhim yoʻnalishlaridan biri bu tasviriy san’at toʻgarak mashgʻuloti boʻlib, bunda 

oʻquvchilarning ma’naviy va axloqiy tarbiyasi, badiiy ta’limi, mehnat intizomini kuchaytirish 

muhim boʻgʻini hisoblanadi. Ularda tafakkur qilish madaniyat va ma’naviy fikrlash, maqsadga 

yoʻnaltirilganlik, oʻzini-oʻzi nazorat qilish, yuklatilgan vazifaga nisbatan javobgarlik hissini 

sezish kabi xislatlarni tarbiyalaydi. 

Adabiyotlar tahlili va metodologiya. Maktabda chizmachilik oʻqitishni tahlil qilishdan 

oldin uning fan sifatida shakillanishi haqida qisqacha toʻhtalamiz. 

1953 – 1968 yillarda nashr qilingan darsliklarda keltirilgan amaliy va grafik 

topshiriqlarning umumiy soni 300 ga yaqin boʻlib, ularning koʻpchiligi reproduktiv faoliyat 

bilan bogʻliq. Chunki oʻsha davrda chizmachilikni oʻqitishning asosiy maqsadi oʻquvchilar 

tomonidan chizish texnikasini egallashga qaratilgan edi. Keyinchalik chizmachilikdan nashr 

etilgan adabiyotlarda tasvirlarni tahlil qilish, almashtirish kabi oʻquvchilarning grafik faoliyatni 

rivojlantruvchi ta’lim gʻoyalari oʻz ifodasini topganligi aniqlandi. Ayniqisa, maktab chizmachilik 

darsligida sifat oʻzgarishlar sodir boʻlgan. Yechilishi reproduktiv faoliyat bilan bogʻliq 

masalalarning soni darslikda birmuncha kamaygan. Shu bilan birga oʻquvchilarning qiziqishini 

oshiradigan masalalar soni sezilarli darajada koʻpaydi. [3,5,7] 

Ayniqisa, bu davrda tasvirlarni almashtirish yoki ularning tuzishga boʻlgan talabning 

oshganligini alohida koʻrsatib oʻtmoq lozim, ularning soni masalalarning uchdan bir qismini 

tashkil etadi. Darslikdagi bunday katta oʻzgarishlarning sodir boʻlishiga asosiy sabab, ta’limning 

mazmunini qayta tuzish jarayonida A.D.Botvinnikov boshliq mualliflar jamoasining ilmiy 

izlanishlari natijalaridir. 

Chizmachilik darsligining tahliliga toʻxtaladigan boʻlsak, avvalo darslikka kiritilgan 

masalalar tarkibi bilan tanishib oʻtamiz. Mualliflar jamoasi darslikning mazmunini turli mashq 

va masalalar bilan boyitishga harakat qilishgan, bular orasida taqqoslash, chizmani 

yetishmovchi chiziqlarini toʻldirish, turli materiallardan modellar yasash, geometrik jismlar 

guruhining chizmasini oʻqish kabi topshiriqlar oʻrin olgan. Ayniqisa, darslikda jismning fazoviy 

vaziyati va shaklini oʻzgartirish bilan bogʻliq boʻlgan almashtrishlar, shuningdek, chizmani tahlil 

qilishga doir mashqlarga alohida e’tibor qaratilgan. 

Tahlildan xulosa qilib shuni takidlash mumkinki, koʻrsatilgan qoʻllanmada 

oʻquvchilarning ta’limdagi oʻquv faoliyatining almashinuvchanligiga yetarli darajada e’tibor 

berilmagan. 

Endi, chizmachilik oʻqitish metodikasidan oʻtkazilgan ilmiy tadqiqotlarni tahlil qilamiz. 

Chizmachilikdan 1970 yillarga xos vazifalarga yaqin boʻlgan dissertasiyalarga murojaat 

qilamiz. Bunday ishlarga K.S.Satimovning [132] nomzodlik dissertasiyasini misol qilib keltirish 

mumkin. Uning 1972 yilda yoqlangan “Oʻrta umumiy ta’lim maktablarida chizmachilik 

oʻqitishning didaktik asoslari” deb nomlangan ilmiy tadqiqotini sarlavhasi boʻyicha fikr 

yuritilsa, tadqiqot har bir chizmachilik darsining yangicha tashkil etib oʻtkazishni anglatishi 

kerak edi. Ammo, bu ish boʻyicha oʻtkazilgan tahlil ilmiy-tadqiqotning siyqaligidan dalolat 

beradi. 

Darslarning tarkibidagi topshiriqlarning murakkablik darajasi oʻquvchilarning butun 

dars davomida uzluksiz bosh qotirib ishlashlariga imkon bermaydi. Koʻpchilik darslarni 

umumlashtirishga toʻgʻri keladi, chunki koʻpgina dars mavzulari haddan tashqari 

maydalashtirib yuborilgan. Darslarda oʻquvchilarning oʻquv faoliyatlari oʻqituvchi ketidan 

doskadagi tasvirni koʻcherish bilan chegaralangan. Tabiiyki, bunday nusha koʻcherish usulida 

oʻquvchining faolligi susayadi, ularning ijodiy faoliyati chegaralanib qoladi. Bundan tashqari, 

tahlillar shuni koʻrsatdiki, muallif dasturda koʻzda tutilgan grafik va amaliy ishlar majburiy 

minimumiga kiruvchi ishlar mazmunini toʻla ochib bermagan, bunday pala-partishliklar ilmiy 

tadqiqotda ba’zan koʻrinib turadi. Masalan, dasturda koʻzda tutilgan ikkinchi amaliy ish chizma 

boʻyicha plastilin, karton va simdan model yasashni, uning chizmasini bajarish bilan 

almashtirib qoʻyilgan. 

Chizmalarni ogʻzaki oʻqish, prizma, silindr, konus va piramidalarning chizmasi va sirtini 

yoyish bilan almashtirilgan. Bu ishlarni frontal ravishda oʻtkazish rejalashtirilgan boʻlib, unga 3 

soatdan koʻproq vaqt ajratilgan. Faqat toʻrtinchi soatdan keyingina xuddi shu tarzdagi ish 

mustaqil bajarish uchun oʻquvchilarning oʻzlariga topshirish rejalashtirilgan. Eng muhim 

boʻlgan karton materiallaridan predmetlarning sirtini yoyib ularning modellarini yasashday 

foydali ish ilmiy tadqiqotchining nazaridan chetda qolgan. Chizmalarni chizish usuli va ularning 

aksonometriyada tasvirlash darslikda koʻrsatilgan boʻlib, toʻgʻri burchakli proeksiyalash bilan 

parallel berilmagan. 

Muhokama. Mashgʻulot jarayonida mazkur vazifalarni zamonaviy ta’lim texnologiyalari 

negizida qoʻllash oʻquvchilar natijalarini yuqoriga olib chiqishda yanada samarali sanaladi. 

Oʻquvchilarning bilish faoliyati va uning xususiyati haqidagi ilk manbalar qadim zamonlarga 

borib taqaladi. Oʻquvchilar bilish faoliyatining narsa, jarayon va hodisalar mohiyatiga chuqur 

kirib borishga yordam berishi, hotirani mustahkamlash qadim zamonlardayoq ma’lum boʻlgan. 

Yaqin va Oʻrta Sharqdagi yashab iyod etgan oʻrta asirlik mutafakirlar ijodiy ilmiy bilishning tur 

ta’moyil, tuzilish mezonlari inson aqliy rivoji va kamoli bilan bogʻliqligiga jiddiy etibor berilgan 

[16,19]. 

Al – Xorazimiy [111] hissiyot orqali bilishni “mantiqiy mulohazalar” vositasida bilishdan 

aniq farqlangan: hissiyot “mayda” xususiyat, “mantiqiy” esa mohiyatini oʻrganadi va ular oʻzaro 

aloqada kechadi deb hisoblagan. 

Beruniyning ilmiy merosida tabiyatni oʻrganish va bilishning ilmiy metodiga katta oʻrin 

ajratilgan. Beruniy ilmiy metodining xarakterli xususiyatlari obyektivlik va oqilona yondashuv, 

kuzatish, tajribalar, ogʻzaki va yozma yodgorliklarni oʻrganish, dalillarga tanqidiy yondashuv, 

ularni aqliy xulosalar shaklida mantiqiy umumlashtirishva haqiqatni aniqlash maqsadida 

qiyoslashdan iboratdir. 

Beruniy fazoni oʻlchash haqida gapirib, oltita tomonni – oʻlchovining yoʻnalishlarini 

aniqlaydi. Soʻngra tekislik, toʻgʻri chiziq, burchaklar, ularning turlari, doira va undagi chiziqlar, 

toʻrtburchakning turlari, parallel toʻgʻri chiziqlar, ularni bir toʻgʻri chiziq kesganda hosil boʻlgan 

burchaklar, urunma, ichki va tashqi chizilgan shakillar bayon etiladi, shuningdek, toʻgʻri chiziqli 

shakillarning yuzalarini aniqlash qoidalari, aylana uzunligi va doira yuzini hisoblash qoidalari 

berilgan.[23]  

Asarning stereometriyaga doir boʻlimida kub, prizma, silindr, konus, shar, shar 

boʻlaklari, sferik shakillar, ularning sirtlari va hajimlarini aniqlash qoidalari berilgan. 

Shuningdek, bu bobda konus kesimlaridan iborat ikkinchi tartibli egri chiziqlarning hosil 

qilinishi, ya’ni konusni turli vaziyatdagi tekisliklar bilan kesganda kesimda aylana, ellips, 

giperbola, parabola va toʻgʻri chiziq xosil boʻlishi haqida ma’lumotlar bor. 

Abu Rayhon Beruniyning ta’kidlashicha ta’lim izchil, koʻrgazmali, maqsadga qaratilgan 

boʻlishi va muayyan tizim boʻyicha olib borilishi kerak. Uning fikricha, koʻrgazmaliylik ta’limni 

ancha qulay, aniq va qiziqarli qiladi, kuzatuvchanlikni va tafakkurni rivojlantiradi. [19] 

Ibin Sino (X-XI) bilish faoliyatining turli tarzlarini “ruhning hilma –hil kuchlari” deb 

tasvirlaydi va bu kuchlarning anchagina qismini ilohiy ibtido hukmi ta’siridan ajratib talqin 

qiladi. U qadimiy (antik) ananalarga muvofiq ruhni uch koʻrinishga: nisbatan, hayvonot va 

aqilga ajratadi. Birinchisi- harakatlantiruvchi va qabul qiluvchiga boʻlinadi. Qabul qiluvchi esa, 

oʻz navbatida, tashqari va ichkaridan qabul qiluvchiga ajraladi. 

Ibin Sinoning ilmiy merosi [17] tabiiy va ijtimoiy bilimlarning barcha sohalarini qamrab 

olgan. U “ta’lim osondan murakkabga qarab borishi kerak” degan didaktik tamoyilni 

rivojlantiradi. Shuningdek, “bollarning mayil va qobiliyatlarini hisobga olish”, “mashiqlar 

bolaning imkoni darajasida boʻlishi kerak” va “ta’limni jismoniy mahiqlar bilan uygʻunlikda olib 

boorish lozim” kabi tamoyillar Ibbn Sinoning didaktik qarashlarida muhim roʻl oʻynaydi. 

Masalan Ibin Sinoning “Donishnoma” asarining geometriyaga oid bobida, jumladan 

geometric asboblardan sirkul (pargar) hamda chizgʻich bilan bajariladigan masalalarning 

bajarilish tartibi tushuntirib beriladi. Mehanikaga bagʻishlangan boblarda esa chigʻiriq, blok, 

vint, pona kabi oddiy mashinalarning tuzilishi bayon qilinadi hamda ular chizma va grafik 

tasvirlarda yaqqolkoʻrsatib beriladi. Shunisi diqqatga sazavorki chigʻiriq, vint, pona kabilarning 

yaqqol tasviri proeksiyada koʻrsatilgan boʻlib, u aksonametrik yani frontal-dimmetrik 

proeksiyaga juda yaqin turadi. Blok ustun kabilar esa, aksonametrik proeksiya bilan 

omixtalashtirilgan holda perspektivada tasvirlanadi. Ibin Sino bu asarda mexanizimlarning 

yaqqol tasviri bilan bir qatorda, ularning chizmasini sxemada ham tasvirlaydi. Chunonchi, 

gʻildirak bilan vintlarni, shunigdek gʻildirak, vint va biloklarni tutashtirishni tasvirlar ekan, ayni 

paytda ularni chizmalarda koʻrsatadi. Bular yigʻma chizmalar boʻlib, hozirgi zamon kinematic 

sxemalarini eslatadi [16]. 

Hozirgi kunda ham bilish faoliyatini rivojlantirish pedagogic muammolardan biri boʻlib, 

uning maqbul echimi oʻquvchilarga ta’lim tarbiya berish samaradorligini oshirishga 

yoʻnaltirilgan. Mavjud ahvolning tahlili shuni koʻrsatadiki, chizmachilik ta’limi amaliyotida 

oʻquvchilarda bu muhim faoliyatni tarkib topdirishga etarli ahamiyat berilmay kelinmoqda. 

Bilish faoliyatini rivojlantirish muammosi maxsus usul va uslublarni ishlab chiqish va 

qoʻllash bilan bogʻliqdir. 

Oʻquvchilar ishlarini maxsus tajriba-sinovda kuzatgan P.D.Zubenko [87] tasdiqlashiga 

qaraganda oʻquvchilarning aqliy faoliyatini rivojlantirish koʻp jihatdan oʻqitish vositalariga 

bogʻliq. Biroq, bilish faoliyatini tashkil etishning oʻzi muammoning echimini toʻla 

ta’minlayolmaydi. Keying yillarda ta’limda oʻqitishni faol va sustmetodlarga ajratish xato 

ekanligi isbotlanadi. 

An’anaviy ta’limda oʻqituvchining oʻzi oʻquv materyalini tushuntiradi, muammoni 

qoʻyadi, uning echimini topadi, oʻquvchi asa, oʻqituvchi ketidan oʻqituvchi bajargan amallarni 

takrorlaydi. Bunday oʻqitish metodida oʻqituvchi faollik koʻrsatadi, oʻquvchilar esa sust ijrochi 

vazifasini bajarish bilan cheklanadi. An’anaviy yondashuvlarni takomillashtirishga qaratilgan 

qator tadqiqodlar oʻtkazilgan. A.J.Attokurova [24], S.YU.Qutlimurodova [100], M.I.Enekeev[66], 

S.Kariev [94] oʻz tadqiqodlarida, oʻquvchilarning bilish faoliyatini mustaqilishlar bajarish bilan 

rivojlantirish mumkin, degan fikirga kelishgan. 

Chizmachilik oʻqitish amaliyotida oʻquvchilarning mustaqil ishlariga formal ravishda 

qaralib, ularda mustaqil faoliyatlarini shakillantirish va rivojlantirishimkoniyatlari inobatga 

olinmaydi. Pedagogic amaliyotda oʻquvchilarning mustaqilishlari darsning turli bosqichlaridagi 

didaktik vazifalar bilan moslashtirilmay qolgan, balki oʻquvchilarning fikirlash faoliyatini 

rivojlantirish oʻrniga reproduktiv harakatlari-chizmani koʻcherish, giyometrik yasash kabi 

ishlarga e’tibor qaratilgan. 

Natijalar. Real oʻquv jarayonida koʻrsatilgan faoliyat turlari va ularni bajarish 

usullarining uygʻunlashuvi qiyin kechadi. Bularning hammasi, tabiyki oʻquvchilarning bilish 

faoliyatini rivojlantirishning didaktik asoslariga kiradi. 

Bilish faoliyatining tashqi tamoni deganda biz ancha soda bilish jarayonlarini (qabul 

qilish, diqqat va boshqalar) ragʻbatlantirish va oʻquvchining umumiy ish qobiliyatini 

ragʻbatlantirishni tushunamiz. Buning uchun quydagi usullar xizmat qiladi: 

- Turli metodlar va oʻquv ishlarini almashtirib turish orqali turli asab markazlari 

ishlarini almashib turishini ta’minlash; 

- Oʻquv jarayonida soʻz va koʻrgazmalilik va mavhumiylikning toʻgʻri munosibligi; 

darsda dam olish daqiqalari; ijodiy hissiyotlarni qoʻllab quvvatlash; didaktik usul sifatida oʻyin 

va musobaqalarni qoʻllash, zero bilish faoliyatining ichki tomoni – bu avvalambor oʻquvchilar 

fikirlash va fazoviy tasavvurni faollashtirish, 8 va 9-sinflarda esa ular tasavvuri va ijodkorligini 

ragʻbatlantirish hamdir. 

Bilish faoliyatini rivojlantirishning ichki maqsadlarida foydalaniladigan asosiy usullar: 

oʻquvchilarningb mustaqil ishi; oʻz – oʻzini va oʻzaro nazorat etish elementlar; chizmachilik 

ta’limiga muammoli yondashuv va boshqalardir. Ishlab chiqilgan bilish faoliyatining 

rivojlantirish modeli quydagi bosqichlardan iborat; jonli mushohada yuritish, axborotni qabul 

qilish va tasavvurni yuzaga kelishi, axborotni idrok etish va sistemalashtirish, abstrakssiyalash, 

xulosalarni shakillantirish, eslab qolish, oʻzlashtirilgan axborotni qoʻllash. 

Ba’zan yaxshi oʻylab topilgan tizim va bilish faoliyati usullaridan oqilona foydalanilganda 

ham oʻquvchi oʻqituvchi rejalashtirgan ta’sirlarni toʻla qabul qilavermaydi. Shu bois bilish 

faoliyatini shakillantiruvchi imkoniyat va vositalar bilan bir qatorda bilishning ichki 

mehanizimini ham oʻrganish zarur. 

Oʻquvchining umumiy tayyorgarligi birinchidan, maqsadni izlashga, ikkinchidan 

maqsadni amalga oshirishga yoʻnaltirilgan boʻladi. Oʻquvchining bilish faoliyati ichki 

mexanizmining kuchi qondirilmagan extiyojlar kuchiga bogʻliq. Maqsadga yoʻnaltirilgan 

maxsus faollashtiruvchi kuch esa oʻquvchining oʻz-oʻzini baholashi va topshiriq qiyinligiga baho 

berishga bogʻliqdir. Maqsadlarni qabul qilish oʻquvchining oʻz-oʻzini baholashi bilan 

boshqariladi. 

“Ta’limda bilish jarayonini faollashtirish, - deydi M.N.Skatkin [133], faqat bilimlarni 

oʻzlashtirish metodlarini takomillashtirish emas, balki masalalarni echishda ijodiy yondasha 

oladigan, mustaqil va tanqidiy fikirlay oladigan, oʻz qarashlari va hulosalarini bayon qila 

oladigan, oʻz bilimini uzluksiz ravishda toʻldirib boradigan, nazaryani amaliyot bilan bogʻlay 

oladigan shaxsning sifatlarini tarkib toptirish zarur”. 

Chizmachilik oʻqitish jarayonida grafik faoliyatning eng muhim sifati oʻquvchilarda 

fazoviy tasavvur va mantiqiy tafakkurni tarkib toptiradi. Binobarin, bunday sifatlar turli 

darajadagi fazoviy almashtirishlarjarayonida shakillanadi. 

Xulosa qilib aytadigan boʻlsak, umumiy oʻrta ta’lim maktablarida oʻquvchilar bilish 

faoliyatiga bagʻishlangan adabiyotlarning nazariy tahlili shundan guvohlik beradiki, 

pedagogika fanida yuqori sinf oʻquvchilari bilish faoliyati mohiyati, uning koʻp jihatlarini 

tushuntirishda va talqin etishda olimlar oʻrtasida bir hillik yoʻq. 

Chizmachilik oʻqitishda maktab oʻquvchilari bilish faoliyatini rivojlantirish 

muammolarning didaktik asoslarini tahlil qilish shuni koʻrsatadiki, bu muammo chizmachilikni 

oʻqitish amaliyotida mahsus tadqiq etilmagan. Faqat uning ayrim jihatlarigina koʻrib chiqilgan. 

Chizmachilik ta’limida bilish faoliyatini rivojlantirish deganda oʻquvchilar tafakkurda 

turli darajadagi tasvir almashtirish usullarining faolligini tushunamiz. Oʻquvchilarning bilish 

faoliyatini rivojlantrish boʻlib, bu oʻz navbatida oʻquvchi shahsining quydagi sifatlari bilan 

uygʻunlashishi kerak; 1. Ziyraklik, 2. Faollik, 3. Mustaqillik, 4. Tashabbuskorlik, 5. Ishga ijodiy 

yondashish, 6. Qiziquvchanlik, 7. Mustaqil bilish. Chizmachilik oʻqitish jarayonida grafik 

faoliyatning eng muhim sifati oʻquvchilarda fazoviy tasavvurning tarkib topshi boʻlib, bu turli 

darajadagi fazoviy almashtirishlar jarayonida shakillanishi aniqlanadi va asoslanadi. 

Oʻquvchilar bilish faoliyatini oʻrganishda zamonaviy didaktika ta’lim psixologiyasi 

yutuqlaridan foydalanadi. Oʻquv materyali yosh va mazmuniga bogʻliq holda bu faoliyatning 

oʻziga hosligi ta’lim jarayoni psixologik qonuniyatlarini oʻrnatadi, bilish faoliyatida 

oʻquvchilarning individual va tipik hususiyatlarini koʻrib chiqadi. 

Oʻzlashtirish jarayonida tahliliy – sintetik faoliyat, shuningdek qiyoslash, 

mavhumlashtirish, umumlashtirish va aniqlashtirish kabi fikriy operassiyalar muhim roʻl 

oʻynaydi. 

Analiz – bilish predmetini qisimlarga fikran boʻlishdir. 

Sintez – alohida elementlar yoki qisimlarni bir butunga fikran birlashtirishdir. 

Ta’lim bosqichlarining murakkablashib borishi bilan oʻquvchilarda tahliliy – sintetik 

darajaning oshishi kuzatiladi. Tahlil sekin – asta koʻrgazmali – amaliylikdan (obyektlarni fikran 

bilish, mazkur obyektlarbilan amaliy harakatlar jarayonida amalga oshirilayotganda) 

koʻrgazmali (bilish obrazlar yordamida amalga oshirilayotganda) va soʻzli – mantiqiyga (bilish 

mavhum tushuncha va mulohazalar shaklida amalga oshirilganda) tomon rivojlanadi. Sintez 

shuningdek, ancha toʻliq va koʻp tomonlama boʻladi. 

Qiyoslash bu – oʻxshashliklar (umumiy hususiyatlarni ajratish) va tafovutlarni (har bir 

qiyoslanayotgan obyektlarning oʻziga hos hususiyatlarni ajratish) toppish maqsadida bilish 

obyektlarini qiyoslash. 

Bu amallar boshqa barcha asosiy fikriy operassiyalar asosida yotadi. 

Umumlashtirish – oʻrganilayotgan ob’ektdan umumiy, hususiy, mavhum nomuhimni 

ajratishdir. 

Etakchi psihologlar tomonidan umumlashtirishga oid quydagi qoida ishlab chiqilgan: 

oʻquvchilarda toʻgʻri umumlashmalarning shakillantirishning zaruriy qoidasi – muhimning 

doimiyligida, tushuncha, hususiyat va dalillarning no muhim belgilarini oʻzgartirishdir. Bu 

qoida tasavvur va tushunchalarni shakillantirishda oʻta muhim ahamiyatga ega. 

Umumlashtirish oddiy shakillardan to ilmiy umumlashtirmalarga qadar rivojlanadi. 

Umumlashmalarning toʻgʻriligi uni oʻquvchilar egallashning mezoni. Bu oʻzlashtirilgan 

operatsiyalarni koʻchirib oʻtqazish, ya’ni ulardan yangi sharoitlarda foydalanishga xizmat etadi. 

Ta’limning dastlabki bosqichlaridayoq oʻquvchilarning mavhumlashtirish shakli ham 

murakkablashadi hissiy koʻrgazmaliylikdan fikriylikka oʻtiladi, u ikkinchisi signal sistemasi 

yordamida tushunchaga aylanadi. 

Mavhumlashtirishga yaqin fikriy operassiya aniqlashtirish nomini olgan. Aniqlashtirish: 

1. Umumiydan hususiyga fikriy oʻtish sifatida; 

2. Mavhumiydan umumiyga, aniq – hususiyga uning turli hususiyat va belgilarini 

toppish orqali etishish, mavhum – umumiyni aniq mazmun bilan toʻldirish, boyitish, sifatida 

namoyon boʻladi. 

Dialektika bilishda mavhumiylik va aniqlashtirish birligi oʻrnatiladi. Bu birlik oʻzaro 

aloqadagi fiziologik asosi – ikki signal tizimga ega. Aniqlashtirish yordamida ilmiy mavhumiylik 

mazmuni ochiladi, ular aniq predmetlarning alohida tomonlarini boshqalaridan 

mavhumlashtirib aks ettiradi. Mavhumlashtirishda predmetlar oʻz butunligini yoʻqotadi; bilish 

esa real voqiylikdagi predmet va hodisalar tomonlarini bir butunlikda ochib bergandagina 

haqqoniy boʻladi. Bilimni chinakkam egallashga mavhum tushunchalar dalillar orqali 

aniqlashtirilgandagina erishiladi. 

Ta’lim jarayonida aniqlashtirish ikki shakilda: hissiy koʻrgazmali vositalar 

(kompyuterdagi tasvirlar, predmetlar, rasmlar, chizmalar va boshqalar) va soʻzli – mavhum 

shakilda (ogʻzaki tahlil, tushuntirish, mahsus topshiriqlarni hal etish) amalga oshiriladi. 

Aqliy faoliyat usullari oʻquv ishlari usullari bilan uzviy bogʻliqdir. Oʻquv ishlari usullari 

muayyan amallar, koʻrsatmalar, tavsiyalar, qoida va hokozolar shaklida ifodalanadi. Ularning 

vazifasi – muayyan masalalarni hal etishda oʻquvchilar tashabbusini boʻgʻmay, umumiy 

yoʻnalish berishdir. 

Ta’lim jarayonida oʻquvchilarning aqliy rivojini, ularning faol va mustaqilligi, ijodiy 

yondashuv koʻp jihatdan oʻquvchilarning oʻquv ishlari va aqliy faoliyat usullarini egallaganligiga 

bogʻliq. 

Ta’lim jarayonida bilish oʻrganilayotgan hodisalarni idrok etish va tushunchalarni 

shakillantirish bilan tugamaydi. Bilimlarni chuqur va mustahkam egallash uchun idrok etish, 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 5 (3)-2023 йил  

 

261 

eslab qolish, koʻnikma va oʻquvchilarni mashiqlar orqali ishlab chiqish, nihoyat bilimlarni 

umumlashtirish va sistemalashtirish boʻyicha bundan keying ishlarini davom ettirish zarur. 

Oʻquvchilarning bilish faoliyati deganda biz ular tomonidan bilim, koʻnikma va 

malakalarni egallashni tushunamiz. Bilim – bu insoniyatning umumlashtirilgan tajribasidir. U 

faoliyatning turli sohalarini fanda mavjud dalil, qoida, hulosa, qonuniyatlar, gʻoya, nazariyalar 

koʻrinishida aks ettiradi. 

“Oʻquv”, “koʻnikma”, “malaka”, tushunchalarini tavsiflaganda “amal” “operassiya”, “usul” 

kabi tushunchalardan tez – tez foydalaniladi. Faoliyat ongli maqsadlarga boʻysunuvchi 

jarayonlar boʻlgan muayyan amallar qoʻshilishi vositasida amalga oshiriladi. Amallarni qoʻllash 

usullariga operatsiyalar diyiladi. Biror bir faoliyat usulini egallashning jamlanmasi uquv deb 

ataladi. Oʻquv jarayonida egallaydigan uquv juda xilma – xil: kuzatish va toʻgʻri hulosalar 

chiqarish, fikirlarni ogʻzaki va yozma bayon etish, qiyoslash umumlashtirish, ishning eng 

oqilona usullarini toppish, topshiriqlarni hal etish, texnik chizmalarni oʻqish hamda tayyorlash 

va hokazolar. 

Beixtiyor eslab qolishning mahsuldorligi oʻquvchi yangi materyalni koʻrib chiqish 

jarayonida muayyan aqliy faoliyat va mustaqillikni namoyon etib predmetlar, rasmli 

kartochkalarni jamlab, predmet modellarini yaratib, oʻrganilayotgan materyalni qiyoslab, 

guruhlab, xulosalarchiqargandagina beixtiyor eslab qolishning mahsuldorligi yuqoridir. 

Masalan, oʻquvchilar koʻpyoqli bilan tanishuvda oʻqituvchi rahbarligida eng avvalo koʻpyoqlik 

(prizma, piramida va boshqalar) modelini yoyilmasiga asosan yaratadi. Oʻquvchilar hosil 

qilingan koʻpyoqlik modelidan foydalanib geometrik shakllarga ajratadi, ularni qiyoslaydi va 

tasniflaydi. 

